
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
২
মন্ত্রগৃহে প্রতাপাদিত্য ও মন্ত্রী
মন্ত্রী। মহারাজ, কাজটা কি ভালে হবে ? প্রতাপাদিত্য । কোন কাজটা ? মন্ত্রী । আজ্ঞে, কাল যেটা আদেশ করেছিলেন । প্রতাপাদিত্য কাল কী আদেশ করেছিলুম ? মন্ত্রী। আপনার পিতৃব্য সম্বন্ধে— প্রতাপাদিত্য । আমার পিতৃব্য সম্বন্ধে কী ? মন্ত্রী । মহারাজ আদেশ করেছিলেন, যখন রাজা বসন্তরায় যশোরে আসবার পথে শিমুলতলির চটিতে আশ্ৰয নেবেন, তখন—
প্রতাপাদিত্য । তখন কী ? কথাটা শেষ করেই ফেলো । মন্ত্রী । তখন দুজন পাঠান গিয়ে— প্রতাপাদিত্য । হা । মন্ত্রী । তাকে নিহত করবে । প্রতাপাদিত্য । নিহত করবে ! অমরকোষ খুজে বুঝি আর কোনো কথা খুজে পেলে না ? নিহত করবে ! মেরে ফেলবে কথাটা মুখে আনতে বুঝি বাধছে ?
মন্ত্রী । মহারাজ আমার ভাবটি ভালো বুঝতে পারেন নি। প্রতাপাদিত্য । বিলক্ষণ বুঝতে পেরেছি। মন্ত্রী। আজ্ঞে মহারাজ, আমি— প্রতাপাদিত্য । তুমি শিশু ! খুন করাকে তুমি জুজু বলে জান ! তোমার বুড়ি দিদিমার কাছে শিখেছ খুন করাটা পাপ ! খুন করাটা যেখানে ধর্ম সেখানে না করাটাই পাপ, এটা এখনও তোমার শিখতে বাকি আছে। যে মুসলমান আমাদের ধর্ম নষ্ট করছে তাদের যারা

		 এই পাতা শেষ সম্পাদিত হয়েছে ১২:১৭টার সময়, ১০ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

